
GOUVÈNÈ CUOMO ANONSE ETA NEW YORK REPRANN PLAS LI KÒM TWAZYÈM PI GWO PWODIKTÈ LÈT 

NAN PEYI A 

 

Efò Administrasyon an pou Kreye Opòtinite Ekonomik pou Sektè Lèt la Ede New York Pase sou Idaho 

nan lane 2013 

 

Gouvènè Andrew M. Cuomo jodi a te anonse Eta New York pou kounye a se twazyèm pi gwo pwodiktè 

lèt nan tout peyi a, kote li te pase sou Idaho nan lane 2013 ak yon diferans 57 milyon liv. Enfòmasyon ki 

fenk soti nan Depatman Agrikilti Ameriken konfime se premye fwa depi lane 2009 New York klase 

twazyèm onivo nasyonal nan pwodiksyon lèt apre li te kenbe anvan sa twazyèm plas la soti lane 1972 

rive 2009. Konpare ak lane 2012, pwodiksyon lèt New York te ogmante nan 2,2% nan lane 2013, konpare 

ak 0,4% ogmantasyon nan tout peyi a. Kwasans solid sa reprezante katwyèm lane youn dèyè lòt depi 

New York ap anrejistre yon ogmantasyon nan pwodiksyon lèt. Kwasans sa rive posib grasa ogmantasyon 

demann lan pou lèt, grasa sitou esplozyon sektè yogout la, mete ak pi gwo pwodiksyon lèt chak vach ki 

te ogmante nan 10,2% soti lane 2009 rive 2013. New York se tou premye pwodiktè fwomaj krèm ak 

fwomaj blan nan peyi a.  

 

“Eta New York reprann plas li kòm youn nan twa premye pwodiktè lèt nan peyi a, sa ki montre efò nou 

yo pou kreye nouvo opòtinite ekonomik pou sektè lèt la ap bay rezilta,” te deklare Gouvènè Cuomo. 

“Pwodiksyon lèt ap kreye plizyè milye dyòb atravè rejyon Nò New York, sa kap remanbre kominote epi 

founi yon varyete pwodi nitritif pou plizyè milyon konsomatè atravè peyi a. Ane sa, nou pral kontinye 

travay ansanm pou devlope sektè dinamik agrikilti nou an, epi mwen felisite sektè lèt New York la pou 

pèfòmans sa.” 

 

Sektè lèt la se prensipal sektè agrikilti New York, ki reprezante plis pase mwatye resèt agrikòl total eta a. 

Pwodiksyon lèt ki ogmante te enpòtan anpil nan ede reyalize kokenn kwasans lan nan pwodiksyon 

yogout nan izin ki twouve yo nan Eta New York. Nan lane 2012, pwodiksyon yogout New York te 695 

milyon liv. Konpare ak lane 2007, ak 234 milyon liv, pwodiksyon te prèske triple. Konsa, New York te vin 

premye pwodiktè yogout nan peyi a nan lane 2012.  Poko gen enfòmasyon pou lane 2013.  

 

Delege Agrikilti Enterimè Eta a, Richard A. Ball, te di konsa,”Gouvènè Cuomo rekonèt enpòtans agrikilti 

nan ekonomi nou an depi premye jou a ak epi anons jodi a se prèv pozitif mezi Administrasyon sa nan 

non sektè lèt la ap bay rezilta. Mwen kontan anpil pou m fè pati Depatman Agrikilti ak Mache pandan 

peryòd estraòdinè sa pou sektè sa nan ekonomi an.  

 

Nan premye Somè Yogout lane 2012 la, Gouvènè Cuomo te anonse Eta New York tap ogmante plafon 

aktyèl la dapre reglemantasyon Concentrated Animal feeding operations (CAFO) pou l soti 199 vach 

letye pou rive 299 vach letye. Mezi sa fè pati efò Gouvènè a pou ekilibre lwa sou anviwonman ak 

bezwen ekonomik pou stimiler kwasans nan sektè lèt la. Sa pral ankouraje tou espansyon twoupo vach 

epi ogmante pwodiksyon lèt. Lwa pou egzekite chanjman sa te rantre anvigè nan mwa me 2013 epi pèmi 

jeneral DEC te bay la te jwenn otorizasyon li nan mwa jiyè 2013. Jan Gouvènè a te anonse nan diskou 

sou Eta Eta a lotre jou, yon dezyèm Somè Yogout pral fèt nan lane 2014 pou ede kenbe kwasans 

fenomenal sektè lèt eta a. Anplis, Bidjè Egzekitif 2014-2015 Gouvènè a te pwopoze a gen ladann 

$500.000 pou rechèch nan jesyon sewòm asid sektè Yogout Grèk eta a pwodi.  

 

Gouvènè Cuomo te anonse tou lotre jou pral gen $20 milyon disponib atravè NYSERDA pou fèmye lèt yo 

ka enstale teknoloji dijestè anewobik ki pwodi byogaz renouvlab yo itilize pou pwodi elektrisite ak chofaj 

ki fèt ak dechè òganik. Fèm, fabrikan kap fè transfòmasyon manje oswa sit dlo sal minisipal ta ka elijib 

pou jiska $2 milyon pou chak pwojè.  

 

Pou aplike pou finansman sa, tanpri ale sou:  

http://www.nyserda.ny.gov/Funding-Opportunities/Current-Funding-Opportunities/PON-2828-

Renewable-Portfolio-Stand-Customer-Sited-Tier-Anaerobic-Digester-Gas-to-Electricity.aspx  

 

Anplis, Gouvènè Cumo lotre jou te anonse Dairy Acceleration Program (DAP) pral gen yon ogmantasyon 

$850.000 ki vin ajoute sou $1 milyon li te anonse nan mwa out ki sot pase a. DAP resevwa lajan nan men 

Depatman Agrikilti ak Mache ak Depatman Pwoteksyon Anviwonman.  

 

Peman kap fèt anba DAP yo ka enkli: Peman jiska $5.000 pou chak fèm pou ekri yon plan komèsyal oswa 

devlope yon konbinezon plan kwasans komèsyal ak enstalasyon; ak jiska $4.500 pou mete ajou yon Plan 

Jesyon Nitritif Konplè ki egziste deja (CNMP) oswa $6.000 pou devlope yon nouvo plan.  

Pou aplike pou DAP, ale sou:  

http://ansci.cornell.edu/prodairy/dairy_acceleration/  

 

Dean Norton, Prezidan New York Farm bureau, te di konsa, “New York Farm Bureau felisite gwo travay 

fèmye lèt yo nan New York pou siksè san rete yo. Se poutèt bon kalite pèmanan yo ak swen estraòdinè 

yo bay bèt ki fè yon lòt fwa ankò nou te reprann twazyèm plas la pami eta ki gen pi gwo pwodiksyon lèt 

yo. Bagay yo bèl pou ekonomi agrikilti eta a, epi ak Gouvènè a ki mete tout fòs li sou devlopman 

pwodiksyon lèt nan eta sa, n ap rete pami lidè nasyon an nan bay pwodi nitritif bon pou lasante 

konsomatè yo ap mande deplizanpli.”  

 

Kathryn J. Boor, Dwayen Ronald P. Lynch Kolèj Agrikilti ak Syans Lavi nan Cornell University, te di konsa, 

“Antouzyas sektè lèt la pou Empire State se anpati rezilta kolaborasyon esansyèl ant pwodiktè lèt nou 

yo, Kolèj Agrikilti ak Syans Vi nan Cornell University, ak biwo Gouvènè a. Grasa sipò inisyativ ki konsantre 

sou lèt nan kolèj la, yon bon jan espansyon nan fabrikasyon, ak angajman eta a pou l stimile fiti 

pwogram kwasans tankou Dairy Acceleration Program, sektè lèt nou an byen pozisyone pou kontinye fè 

siksè.” 

 

Kerry Adams, Vis Prezidan Northeast Dairy Producers Association, te di konsa, “Asosyasyon Pwodiktè Lèt 

nan Nòdès fyè  deske fèmye lèt nou yo ap goumen pou reponn ak demann transfòmasyon lèt kap 

ogmante nan eta nou an. Reprann plas nou kòm twazyèm pi gwo eta nan pwodiksyon lèt se konsekans 

dirèk angajman fèm lèt New York yo pou satisfè bezwen sektè a ak demann konsomatè.  

